
Cydgysylltydd Criw Celf  

Disgrifiad o’r swydd
Awst 2016 – Awst 2017
Ffi: £6,000

Mae Cyngor Sir y Fflint yn awyddus i benodi Cydgysylltydd Prosiect brwdfrydig a chreadigol, sy’n gweithio ar ei liwt ei hun, i weithio gyda’r adran Celfyddydau, Diwylliant a Digwyddiadau i roi prosiect Criw Celf ar waith yn y sir.
Dechreuodd Criw Celf yng Ngwynedd yn 2007 ac , yn 2012, datblygodd yn bartneriaeth rhwng Cyngor Môn, Cyngor Sir Ddinbych, Cyngor Sir y Fflint a Chyngor Bwrdeistref Sirol Wrecsam i greu’r prosiect celf weledol cyntaf ar gyfer artistiaid ifanc mwy galluog a thalentog drwy’r Gogledd cyfan.
Caiff y prosiect ei roi ar waith yn holl awdurdodau lleol y Gogledd a chaiff gymorth ariannol gan Gyngor Celfyddydau Cymru. 


Beth yw Criw Celf?

Cynigir cyfres o chwe gweithdy penwythnos ar safleoedd ysbrydoledig ar draws y sir, fel Parc Gwepra, Dyffryn Maes Glas a Theatr Clwyd. Caiff tri o artistiaid proffesiynol hynod brofiadol eu cyflogi i redeg dau weithdy bob un i roi cyfle i bobl ifanc ddefnyddio amrywiaeth o dechnegau artistig a gweithio gydag amrywiaeth o ddeunyddiau gan gynnwys lluniadu, cerflunio, peintio a gwneud printiau.
Bydd yr artistiaid ifanc hefyd yn treulio diwrnod yn ymweld ag orielau proffesiynol, a gwahoddir eu rhieni a’u brodyr a’u chwiorydd hefyd. Bydd arddangosfa o waith yr artistiaid ifanc i'w gweld ochr yn ochr â gwaith yr artistiaid proffesiynol a oedd yn rhedeg y gweithdai. Mae’n bosibl y caiff darnau o waith yn yr arddangosfa eu dewis i’w dangos mewn llyfr o waith celf prosiectau Criw Celf y Gogledd.
Caiff y bobl ifanc eu dewis drwy broses ymgeisio. Bydd yr holl benaethiaid cynradd  a holl benaethiaid adrannau celf y sir yn cael enwebu hyd at ddeg o ddisgyblion a fyddai'n elwa o gymryd rhan yn y prosiect ac sydd â diddordeb yn y celfyddydau gweledol. Bydd pob disgybl yn cyflwyno dau ddarn o waith celf; hunan bortread a’r olygfa’r tu allan i ffenestr eu cartref ynghyd â pharagraff yn amlinellu pam yr hoffent fod yn rhan o’r Criw Celf. Bydd Cydgysylltydd y prosiect yn dewis pump ar hugain o artistiaid ifanc i gymryd rhan ynddo.

Prosiect allgyrsiol yw Criw Celf a chaiff ei gynnal y tu allan i oriau ysgol, ac er y bydd cysylltiadau â’r cwricwlwm o bosibl, nid dyma yw nod y prosiect. Bydd disgwyl i’r rhieni ymrwymo i ddod â’u plant i'r gweithdai lle bynnag y cânt eu cynnal yn y sir.

Mae Criw Celf wedi bod yn rhedeg yn Sir y Fflint ers 2012 ac mae dau grŵp  Criw Celf eisoes ar waith. Mae'r grŵp cyntaf yn cynnwys disgyblion blwyddyn 8 a 9 sydd wedi bod yn rhan o’r prosiect ers blwyddyn 6. Disgyblion a ymunodd â phrosiect Criw Celf y llynedd yw’r ail grŵp, a byddant yn awr ym mlwyddyn 7 ac 8. Cynigir sefydlu grŵp Criw Celf newydd yn 2016, sy’n golygu y bydd tri grŵp o Sir y Fflint, ac mae’r holl wybodaeth uchod yn berthnasol i’r tri.
Un datblygiad newydd ar gyfer 2016 fydd y ddau ddiwrnod recriwtio a gaiff eu cynnal yn y sir ym mis Medi. Bydd y dyddiau hyn yn targedu disgyblion blwyddyn 7, 8 a 9 o ysgolion uwchradd y sir. Nod y diwrnodau agored creadigol hyn fydd estyn allan i gynulleidfa o blant sydd â diddordeb neu dalent arbennig yn y celfyddydau. Bydd yn arf marchnata sy’n dangos  manteision Criw Celf, yn ogystal â rhoi rhagflas o’r dosbarthiadau meistr drwy gynnal gweithdai galw heibio ar y diwrnod.
Bydd cynorthwywyr Criw Celf yn y dosbarthiadau meistr yn cefnogi ac yn helpu’r Cydgysylltydd yn ystod y Diwrnod Agored Creadigol, yn helpu gyda’r ymweliadau â’r orielau a gyda’r gwaith o ddewis y darnau o waith celf i’w harddangos.  
Y tasgau
· Bydd y cydlynydd yn trefnu’r Diwrnodau Agored Creadigol i recriwtio disgyblion newydd i bob un o'r tri grŵp Criw Celf gan gynnwys trefnu lleoliadau a phenodi artistiaid i redeg y sesiynau rhagflas, a marchnata’r digwyddiad 
· Cysylltu â holl ysgolion y sir, ac ymweld ag ysgolion lle y bo'n briodol, i godi ymwybyddiaeth o brosiect Criw Celf 

· I hyrwyddo Criw Celf Sir y Fflint drwy Gyfryngau Cymdeithasol a gwefan Criw Celf

· Penodi artistiaid priodol ar gyfer pob dosbarth meistr Criw Celf a sicrhau bod yr holl asesiadau risg ac archwiliadau DBS yn cael eu cwblhau

· Trefnu lleoliadau ar gyfer dosbarthiadau meistr Criw Celf
· Rheoli’r gyllideb
· Creu amserlen ar gyfer cynorthwywyr Criw Celf i sicrhau bod digon ar ddyletswydd ym mhob dosbarth meistr  
· Sicrhau bod pob disgyblion Criw Celf yn cael gwybodaeth yn Gymraeg a Saesneg ac mewn da bryd

· Trefnu i bob un o grwpiau Criw Celf ymweld ag oriel  
· Trefnu arddangosfa derfynol o waith celf holl grwpiau Criw Celf

· Mynd i gyfarfodydd rhanbarth Gogledd Cymru ar ran Cyngor Sir y Fflint
· Gwerthuso’r prosiect gan ddefnyddio pecyn cymorth gwerthuso cenedlaethol Criw Celf

· Cyfarfod â Rheolwr y Celfyddydau, Diwylliant a Digwyddiadau Cyngor Sir y Fflint, sef rheolwr llinell y Cydgysylltydd  
· Paratoi adroddiad terfynol ar gyfer Cyngor Celfyddydau Cymru, sy’n ariannu’r prosiect
Bydd ffi o £6,000 ar gael a bydd hyn yn cynnwys costau teithio, cynhaliaeth a llety. Bydd hyn yn cyfateb i  £120 y dydd am 50 diwrnod. Hyd diwrnod o waith fydd 7 awr 30 munud.
Y person
· Bydd angen i’r Cydgysylltydd ymrwymo i fod ar gael o fis Awst 2016 tan fis Awst 2017
· Bydd gan y cydgysylltydd gefndir proffesiynol ym maes y celfyddydau a bydd wedi cael profiad o fonitro, cynllunio a gwerthuso gweithdai a phrosiectau creadigol gyda phobl ifanc 
· Byddai gwybodaeth am y Gymraeg a’r diwylliant Cymreig yn ddymunol 

· Rhaid i’r Cydgysylltydd fod yn hunangyflogedig a rhaid iddo neu iddi fod  Yswiriant Atebolrwydd Cyhoeddus 

· Rhaid cael tystysgrif gan y Gwasanaeth Datgelu a Gwahardd 
· Mae’n hanfodol bod â thrwydded yrru ddilys a chludiant personol.  
I gael rhagor o wybodaeth, ffoniwch Gwenno Eleri Jones ar 01352 702471. 

Sut i ymgeisio
I ymgeisio am swydd Cydgysylltydd Criw Celf, anfonwch lythyr cais yn amlinellu sut y byddech yn mynd at i roi’r prosiect ar waith ynghyd â CV cyfredol yn nodi unrhyw brofiad perthnasol a manylion cysylltu dau gyflogwr blaenorol, mewn maes perthnasol, a all roi geirda i chi.
Rhaid anfon ceisiadau erbyn 12 hanner dydd, dydd Gwener 10 Mehefin 2016 

Anfonwch eich cais drwy’r post at:

Gwenno Eleri Jones
Rheolwr y Celfyddydau, Diwylliant a Digwyddiadau

Cyngor Sir y Fflint
Theatr Clwyd

Yr Wyddgrug
Sir y Fflint
CH7 1YA

Drwy’r e-bost at:

gwenno.e.jones@flintshire.gov.uk 
Cyfweliadau
Cynhelir y cyfweliadau yn Sir y Fflint ddydd Gwener 17 Mehefin 2016.
